
Ümumi müddəalar və fənnin təsviri 

Numizmatika  - müəyyən çəki, əyar və formaya malik 

metal pul – sikkələri tədqiq edən elm sahəsidir. 

Numizmatikanın əsas məqsədi numizmatik terminlərin izahı, 

şəhər-zərbxanaların, müxtəlif tarixi mərhələlərdə Azər-

baycanda pul təsərrüfatı və xarici ticarət əlaqələrinin müəyyən 

edilməsidir. 

Kursun əsas məqsədi – müxtəlif tarixi mərhələlərdə 

Cənubi Qafqazda zərb edilən sikkələrin səciyyəvi cəhətlərini 

bilmək, pul islahatlarını öyrənmək, tarixi dövrlərin pul 

təsərrüfatını, şəhər-zərbxanalarını və numizmatik təyinat 

metodlarını müəyyən etməkdir.     

Bu kurs  - sikkələrin meydana gəlməsindən əvvəl və 

sonrakı dövrdən başlayaraq numizmatik məlumatların qeydə 

alınması və daha sonralar belə məlumatlara elmi-metodoloji 

yanaşmanın tətbiqi, Cənubi Qafqazda numizmatika elminin 

yaranması və inkişaf dinamikası, yerli pul təsərrüfatı və xarici 

ticarət əlaqələri və s. əsas mövzuları əhatə edir.      

Numizmatika fənninin mənimsənilməsi numizmatik 

hadisələri daha geniş anlamda,  tənqidi təfəkkürlə və dərindən 

başa düşməyimizə zəmin yaradır, bir sıra hallarda adları yalnız 

sikkələrdə olan zərbxanaları bilməyimizə yardım edir. 

Numizmatika fənni tarix ixtisası üzrə bakalavr hazırlığında 

seçmə fənlərə aiddir. O, mütəxəssis hazırlığında humanitar, 

sosial bloklara aid olan bir sıra fənlərlə, eləcə də peşə hazırlığı 

blokuna daxil olan fənlərlə sıx bağlı olub, bu fənlərin öyrə-

nilməsi nəticəsində əldə edilmiş bilik və bacarıqlara söykənir. 

“Qafqaz numizmatikası” fənni ilə bilavasitə bağlı olan fənlər 

aşağıdakılardır: ”Azərbaycan tarixi”, “Arxeologiya” və b. 

Dərsin müddəti 1 semestr, 6 kredit, 15 auditoriya 

saatıdır. 

 

Fənnin sonunda tələbə aşağıdakı kompetensiyalara 

yiyələnməlidir: 

1. Azərbaycan, Gürcüstan və Ermənistanda numizmatika 

elminin yaranması və təşəkkülünü bilmək;  

2. Milli dəyərlərin qorunub saxlanılması yolunda 

numizmatik gerçəkliklərin anladılması; 

3. Cənubi Qafqaz zərbxanaları haqqında biliklərin əldə 

olunması; 

4. Məntiqi fikirlər yürütmək, nəticə çıxarmaq və 

əsaslandırmaq bacarığının formalaşdırılması; 

5. Tədris prosesində Azərbaycan, Gürcüstan və 

Ermənistan sikkələrini mükəmməl öyrənmək, sikkə 

dəfinələrində aşkarlanan sikkələr əsasında ticarət əlaqələrini 

müəyyən etmək. 

 

İxtisas proqramının təlim nəticələri: 

1. Sikkələrin təyinatında istifadə olunan müasir bilikləri 

nümayiş etdirir. 

2. Numizmatik problemlərin təsnifatı, yaratdığı fəsadlar 

onların həlli üzrə təkliflər təqdim edə bilir. 

3. Numizmatik problemləri tədqiq edə, onların arasında 

olan  əlaqəni aşkar edə, tədqiqatın nəticələrini ümumiləşdirə 

bilər. 

4. Yeni ideyaları irəli sürür, fundamental problemləri üzə 

çıxarır, tədqiqatın vəzifələri və metodlarını müəyyən edir. 

Fənnin tədrisinin məqsədi: Fənnin tədris olunmasında 

müəllimin qarşısına qoyduğu məqsədlər aşağıdakılardan 

ibarətdir:  

1. Numizmatika anlayışına aydınlıq gətirmək, Cənubi 

Qafqazda zərb edilən və aşkarlanan sikkələr əsasında dəqiq və 

konkret nəticələr əldə etmək; 

2. Tələbələrdə numizmatikanın nəzəri və tətbiqi bilik 

sistemlərini formalaşdırmaq; 

3. Müxtəlif tarixi mərhələlərdə olan numizmatik prosesləri 

izləyərək dövrün pul təsərrüfatı haqqında elmi təsəvvürləri 

formalaşdırmaq; 

4. Əsas numizmatik nəticələr və təcrübi işlərlə tələbələri 

tanış etmək; 

5. Yeni sikkə tapıntılarına əsasən tələbələrdə numizmatik 

təsvir və təhlil səriştəsi aşılamaq; 

6. Tələbələrə numizmatik etika və qanunauyğunluqları 

öyrətmək; 

7. Tələbələrə müasir dövrdə numizmatikada tətbiq olunan 

metodoloji təcrübəni öyrətmək;  

8. Tələbələri numizmatik məsələlər, onların həlli, tənzim 

edilməsi və s. ilə tanış etmək; 

9. Tələbələrdə numizmatik prosesləri izləmə bacarıqlarını 

inkişaf etdirmək. 

10. Öyrəndikləri bilikləri professional fəaliyyətlərində 

tətbiq etmək bacarığını formalaşdırmaq. 

 

Fənnin təlim nəticələri: 

1. Numizmatik xətaları başa düşərək onları minumuma 

çatdırmaq üçün müvafiq təcrübədən faydalanmaq;  

2. Numizmatik ədəbiyyatda və elektron resurslarda olan 

məlumatlara istinad edərək həll yollarını araşdırmaq;  

3. Cənubi Qafqazda aşkarlanan yeni numizmatik tapıntıları 

araşdırmaq;  

4. Numizmatik prosesləri başa düşmək və müsbət iqtisadi 

dəyişikliklər əldə etmək məqsədi ilə tətbiq etmək bacarıqlarına 

yiyələnmək;  

5. Cənubi Qafqaz numizmatikası sahəsində maraqlı olan 

problemləri həll etmək üçün tədqiqat həyata keçirmək bacarığını 

əldə etmək.  

MÖVZU 1.  

 

Azərbaycanda sikkələrin maddi sələfləri. Antik və ilk 

orta əsrlərdə Azərbaycanda sikkə zərbi və pul dövriyyəsi. 

Azərbaycan Sasanilər dövlətinin pul dövriyyəsi sferasında 

(IV-VII əsrlər). 
Makedoniyalı İsgəndərin gümüş sikkələrinə təqlidən zərb 

edilən sikkələr. Müvafiq dövrün sikkə dəfinələri, onların 

topoqrafiyası.  

Alban çarlığı və Atropatenanın sikkələri. Ticarət 

əlaqələri.  

Sasanilər dövrünün Azərbaycan zərbxanaları. Sasani 

simvolikası və ikonoqrafiyası. 

VIII – XV əsrlərdə Azərbaycanda sikkə zərbi və pul 

dövriyyəsi.   

Şirvanşah – Məzyədilərin azsaylı sikkələri. Cənub-şimal 

ticarətinin Azərbaycanın pul təsərrüfatına təsiri.    

Azərbaycanda aşkarlanmış Xilafət canişinlərinin 

sikkələri (Sulamilər, Təmimilər, Cəfərilər). Sikkələrin 

səciyyəvi cəhətləri. 

Sacilərin qızıl və gümüş sikkələri və onların təsnifatı. 

Salari əmirləri adından zərb edilən Azərbaycan sikkələrinin 

səciyyəvi cəhətləri. Rəvvadilər və Şəddadilər dövründə 

Azərbaycanda sikkə zərbi. Müvafiq dövr sikkələrindən ibarət 

Azərbaycanda tapılan təksaylı tapıntılar və sikkə dəfinələri.  

Şirvanşah-Kəsranilərin və Azərbaycan atabəylərinin 

sikkələri. “Dirhəm”, “dinar”, “fels” anlayışının fərqlilik kəsb 

etməsi. Müvafiq dövrün Azərbaycan şəhər-zərbxanaları. 

Ticarət əlaqələrində istifadə olunan xarici sikkələr (Bizans, 

Kiçik Asiya Səlcuqiləri və d.). 

Çingizi (Böyük monqollar) və Elxani hökmdarlarının 

hakimiyyəti dövründə Azərbaycanda zərb edilən sikkələr. 

Gümüş qaanik və dirhəmlər. III əsrin II yarısında ticarət 

əlaqələri.  

Cəlairilərin və Teymurilərin sikkələri. Teymurun pul 

sistemi: təngə. “İşğal zərbi” sikkələrinin xüsusiyyətləri. 

Qaraqoyunlu və Ağqoyunlu dövlətlərinin gümüş 

təngələri.  

 

 

MÖVZU 2.  

XVI – XIX əsrin I yarısında Azərbaycan 

zərbxanaları. Dövrün ticarət əlaqələri. 

Şirvanşahlar dövlətində təngə (XIV – XVI əsrlər).  

I İsmayılın pul-sikkə sistemi: gümüş şahinin əyarı, çəkisi. 

Uyğun dövrün əsas sikkə vahidi, sikkələrdəki yazılar və 

sikkəüstü zərb. I Təhmasibin vı II İsmayılın sikkə islahatları. 

“Məhəmmədi” nominalı. I Abbasın sikkə islahatı, “abbasi” 

gümüş sikkələri. I Səfi və varislərinin (II Abbas, II Səfi, I 

Süleyman, I Hüseyn, II Təhmasib, III Abbas) sikkələri. 

Əfşarların sikkələri.Sultan Nadirin pul islahatı.  

Müvafiq dövrün ticarətində istifadə olunan Qərbi 

Avropanın gümüş talerləri.      

Azərbaycan xanlıqlarının (Gəncə, Şamaxı, Şəki, 

Qarabağ, Quba, İrəvan, Naxçıvan, Bakı, Dərbənd) gümüş və 

mis sikkələri. Dövrün sikkələrinin çəkisi, üzərindəki yazılar.  

XX əsrdə Azərbaycanın pul təsərrüfatı. Müstəqil 

Azərbaycan Respublikasının pulları (1992-2006) 

Azərbaycanda ilk kağız pulların istifadəsi (rubl və 

marka), nominallar.  

Müsəlman Şərqində ilk respublika – Azərbaycan 

Cumhuriyyəti dövründə istifadə edilən kağız pullar. Pul 

təsərrüfatının bərpası. Nominallar, təsvirlər, yazılar. Qiymətli 

kağızlar (Bakı şəhər Upravasının istiqraz biletləri).  

Zaqafqaziya Sovet Sosialist Respublikası Federasiyasının 

pul dövriyyəsindəki ən iri pul vahidi. Uyğun dövrün kağız 

pulları üzərindəki yazılar, təsvirlər və motivlər.  

Müstəqil Azərbaycan Respublikasının pulları (1992-

2006). Milli Bankın yaradılması və milli valyutanın təsis 

edilməsi (1992). Milli pul tədavülünün bərpası. Azərbaycan 

manatı (1995). Dövrün kağız pul nişanları və onların 

fraksiyaları. Əskinaslardakı təsvirlər. 

Xatirə sikkələri (1996). Gümüş manatlar, platin, qızıl və 

gümüş sikkələr. 

Pul nişanlarının denominayası (2005). Müstəqil 

Azərbaycan Respublikasının pulları (1922-2006).   

 

Fənnin təlim nəticəsi  

VIII – XX əsrlərdə Azərbaycanın pul dövriyyəsində 

iştirak edən sikkələri öyrənmək, numizmatik kataloq və 

ədəbiyyatda mövcud olan təyinat metodlarına istinad edərək 

sikkələrin zərb dövrünü araşdırmaq.  

 

MÖVZU 3.  

Antik Gürcüstanda sikkə zərbi. E.ə. VI-IV əsrlərə aid 

Kolxida sikkələri. Dövrün ticarət əlaqələri. 

Kolxida bazilevslərinin sikkələri. Gürcüstanda aşkarlanan 

Roma və Parfiya sikkələri. Ellin dövlətlərinin sikkələrinə 

təqlidən zərb edilən sikkələr.   

Sasanilər və Ərəb Xilafəti dövründə Gürcüstan 

sikkələri. Ticarət əlaqələri. 

Kartli eristavrlarının hakimiyyəti dövrünə aid Sasani 

sikkələri. Gürcü-sasani gümüş sikkələri. Gürcüstanda zərb 

edilən Abbasi, Cəfəri gümüş sikkələri.    

 

MÖVZU 4.  

Gürcüstan çarlığı dövründə sikkə zərbi (X – XV 

əsrlər). Kirmaneulilər. Gürcüstanda aşkarlanan xarici 

sikkələr (Bizans, Azərbaycan atabəyləri, Xarəzmşahlar, 

Səlcuqlular, Çingizilər, Elxanilər, Cəlairilər).    

Gürcüstan çarları dövründə zərb edilən sikkələr. Gürcü-

hülakü sikkələri. Dövrün pul dövriyyəsində iştirak edən 

sikkələrin səciyyəvi cəhətləri. Osmanlı sikkələrinə təqlidən 

zərb edilən gümüş sikkələr. Gürcüstanda aşkarlanan xarici 

sikkələr (Bizans, Azərbaycan atabəyləri, Xarəzmşahlar, 

Səlcuqlular).     

 

 

Fənnin təlim nəticəsi  

Azərbaycanın pul təsərrüfında isifadə edilən pulları 

öyrənmək, numizmatik qənaətlər yürütmək. 

 

MÖVZU 5.  

XVI – XVIII əsrlərin gürcü sikkələri və dövrün 

ticarət əlaqələri. XIX - XX əsrlərdə pul təsərrüfatı.   

İmereti çarlığının sikkələri. Səfəvilər, Venesiya, 

Hollandiya, Venqriya, Polşa, Osmanlılar, Əfşarlar ilə ticarət 

əlaqələri. Tiflis mis sikkələri (bisti, puli). 

XIX əsrin əvvəllərində rus-gürcü sikkələri (abaz, 

uzaltuni, puli). XIX-XX əsrlərə aid Rusiya və Hollandiya 

sikkələri. 

 

MÖVZU 6. 

Antik dövrdə Ermənistanda sikkə zərbi və pul 

dövriyyəsi.   

Antik dövrdə Ermənistanda zərb edilən gümüş drahma, 

tetradrahmalar və tunc sikkələr. Erkən və son orta əsrlərdə 

Ermənistanın pul təsərrüfatı. Ticarət əlaqələri. 

Ermənistanda aşkarlanan sikkə dəfinələrinə əsasən xarici 

ticarət əlaqələri. Rubenilərin və Xetumilərin sikkələri.  

Ticarət əlaqələri. Ermənistanda aşkarlanan sikkə 

dəfinələri.   

Fənnin təlim nəticəsi  

 

Gürcüstan və Ermənistanda zərb edilən və aşkarlanan 

sikkələr əsasında dövrün zərbxanalarını müəyyən etmək, ticarət 

əlaqələrini öyrənmək. 

 

MÖVZU 7.  

XX əsrdə Ermənistanda kağız pullar. 

Dövrün pul təsərrüfatında istifadə edilən kağız pul 

nişanlarının xüsusiyyətləri. Zaqafqaziya bonları və Rusiya 

rublları. Milli valyuta – dram.   

 

MÖVZU 8. 

Şimali Qafqazda pul nişanları (Tersk-Dağıstan, 

Kuban, Şimali Qafqaz SSR, Stavropol, Vladiqafqaz, 

Kislovodsk, Pyatiqorsk, Qroznensk, Kizlyar, Armavir, 

Maykopsk, Mineralovodsk, Qaqrı və d.).  

Tersk-Dağıstanın Müvəqqəti İcra Komitəsinin markaları 

və biletləri, emissiyaları. Qəpiklər və rubllar. Kuban 

hökümətinin rublları, Kuban – Qaradəniz Sovet 

Respublikasının bonları və təminat çekləri. Şimali Qafqaz SSR, 

Stavropol, Vladiqafqaz, Kislovodsk, Pyatiqorsk bonları və 

rublları. Şimali Qafqaz əmirliyi dövrünün pulları.  

 

 

Fənnin təlim nəticəsi  

 

Ermənistan və Şimali Qafqazın pul təsərrüfatını 

öyrənmək və ticarət əlaqələrini müəyyən etmək. 

Mövzuların saatlar üzrə bölgüsü 

 

№ Mövzunun adı saatlar 

müh. sem. cəmi 

I 

 Azərbaycanda sikkələrin 

maddi sələfləri. Antik və ilk 

orta əsrlərdə Azərbaycanda 

sikkə zərbi və pul dövriyyəsi. 

Azərbaycan Sasanilər 

dövlətinin pul dövriyyəsi 

sferasında (IV-VII əsrlər). VIII 

– XV əsrlərdə Azərbaycanda 

sikkə zərbi və pul dövriyyəsi.    

1 1 2 

II 

XVI – XIX əsrin I yarısında 

Azərbaycan zərbxanaları. 

Dövrün ticarət əlaqələri. XX 

əsrdə Azərbaycanın pul 

təsərrüfatı. Müstəqil 

Azərbaycan Respublikasının 

pulları (1992-2006).  

1 1 2 

III 

Antik Gürcüstanda sikkə zərbi. 

E.ə. VI-IV əsrlərə aid Kolxida 

sikkələri. Dövrün ticarət 

əlaqələri. Sasanilər və Ərəb 

Xilafəti dövründə Gürcüstan 

sikkələri. Ticarət əlaqələri.   

1 1 2 

IV 

Gürcüstan çarlığı dövründə 

sikkə zərbi (X – XV əsrlər). 

Kirmaneulilər. Gürcüstanda 

aşkarlanan xarici sikkələr 

(Bizans, Azərbaycan atabəyləri, 

Xarəzmşahlar, Səlcuqlular).    

 

1 1 2 

V 

XVI – XVIII əsrlərin gürcü 

sikkələri və dövrün ticarət 

əlaqələri. XIX - XX əsrlərdə 

pul təsərrüfatı.   

1 1 2 

VI 

Antik dövrdə Ermənistanda 

sikkə zərbi və pul dövriyyəsi. 

Erkən və son orta əsrlərdə 

Ermənistanın pul təsərrüfatı. 

Ticarət əlaqələri.   

1 1 2 

VII 
XX əsrdə Ermənistanda kağız 

pullar 

1 1 2 

VIII 

Şimali Qafqazda pul nişanları 

(Tersk-Dağıstan, Kuban, Şimali 

Qafqaz SSR, Stavropol, 

Vladiqafqaz, Kislovodsk, 

Pyatiqorsk və d.).  

1 1 2 

